
Polarportalip naatsorsuiffik 2024-mut nalunaarusiaa

Piffissamut uuttortaaviusumut 2023-24-mut nikerarnerit malunnaatillit ili-
sarnaqutaapput ukiukkut apisagaluni aasakkullu aputip sermillu aannera an-
nertoqaluni. llutigisaanik 2024-mi ukiut tulleriiginnaat 28 sermersuup annertus-
susaata sermip aasakkut aakkiartornerata nalaani annikilliartornera ukiukkut
ilassutaasumit annertunneruvoq. Immallu sikuata siammaassimanerata
annertussusaa appasinnersaasa 13-eraat minnerpaamillu siammaassimanera
aannikinnerpaat arfinileralugu.

September 2023-miit august 2024-mut — gqaammatit agqaneq marluk ingerlaneranni ataatsimut
isigalugu Sermersuaq 80 milliarder tonsinik (Gt) annikilleriarpoq. Sanilliussissagaanni september
2022-miit august 2023 ilanngullugu sermersuaq 196 milliarder tonsinik annikilleriarpoq. Ukioq
kingulleq ataatsimut isigalugu sermip annertuseriarfigisaa suli tassaavoq 1996. Immap sikuata 2023-
mi siammaassimassusiata annertunerpaaffianut tunngatillugu aamma
isumalluarnartogarpallaanngilaq, tassami 1979-imi qaammataasianiit immap sikuata
siammaassimassusia malinnaavigineqartalermalli, 2023 annikinnerpaat arfinilissaattut
siammaassimatigivoq. Taamaattoq ukiuunerani issikkallartillugu 2024-mi martsimi immap sikuata
siammaassimassusia ilimagisamiit annertuneruvogq.

Tulliuttumi 2024-mi Issittumi malinnaaviginninnermi paasisat pingaarnerit sammissavagut:
e Aakkiartorneq aamma apineq annertuumik nikerarput
e Sermip gaavata initussusaata ogimaassusaatalu imminnut naleqgiunneranni (SMB) ukiuni 44-ni
gaffasinnerpaat 19-issaat uuttornegarpoq
e 2024-mi aammaarluni sermeq kingusissukkut aakkiartulerpoq
e Sermersuaq annikilliartortuarpoq

e 2024-miimmap sikua annertunerpaamik siammaaffimmini annikinnerpaamik siammaaffigi-
sami 13-issaattut siammaassimavoq, annikinnerpaamillu siammaaffimmini annikinnerpaamik
siammaaffimmi arfinilissaattut siammaalluni.

Akkiartorneq apisarneralu nikeragaat

Piffissami uuttortaaviusumi 2023-24-mi ukiup siulianisut aasaanerani (meteorologisk sommer) aak-
kiartorneq annertoqaaq. Taamaakkaluartoq sermip gaavata annertussusaata ogimaaqatigiissusia 1.
septemberimiit 31. augustimut 1981-imiit 2010-mut agguagatigiissitsinermut ganittuararsuuvog,
tamatumunngalu pissutaavoq ukiukkut aamma junimi apinera agguagqatigiissitsinermit annertunerum-
mat.

Aakkiartornerup apisarnerullu nikerarneri pinegartut tassarpiaapput ilisimatuut silaannaq kissakkalut-
tuinnartillugu ilimagisaat. Tamatumalu kinguneraa Kalaallit Nunaanni sermeq aattoq ilassutaasumiit

annertunerummat, naak Kalaallit Nunaat ukiuni siuliinisut Amerikamit Avannarlermit annermillu Euro-
pamit pueqgornerugaluartoq.

Europami Amerika Avannarlermilu kiak, Kalaallit Nunaanni pueqqoq

2023-24-mi Europap kujataani kiassuaq arlaleriarluni nallisimaarpoq, Europalli avannaa (Skandiaviami
Issittoq eqgaassanngikkaanni) juulimi pueggorneroriarluni sialogarneroriarlunilu naalernerani
kiannerullunilu segineqarneruvog. Piffissami tassani aammattaaq Svalbardimi aatsaat taama
kiatsigivoq, aatsaallu taama sermip iigartarnera annertutigaluni. Kisianni sooq Kalaallit Nunaat
eqqugaanngila?

Aasat siuliinisulli Kalaallit Nunata sermersuata qulaani aasaanerani isugutannerullunilu
nillerneruneranut pissutaapput silaannaap qaffasissumik nagitsineri "akimmitsitsisuusut", avataani
silap pissusaanut annertuumik sunniutegartartut. Silap pissusaa taamaatsillugu kitaaniit anori
akimmisinnegartarpoq, qutsissorsuarmilu silaannaap ingerlaarnera, jetstremmen, griikerit
naginnerattut Omegatut (Q) iluseqartarluni. llisimatusarnerup ilimanarsisippaa silaannaap qutsissumi
taamatut iluseqartarneri ukiuni kingulliunerusuni sakkortunerullutillu sivisunerusartut. Jetstrgmmi
avannamut Canadap Europallu avanaata nalaanut siammaakkaangat, Omegap ((Q) "isigaasa” nalaanni
nagitsiniisaffiit pilersarput —aamma Kalaallit Nunaata qulaani. Akerlianik Svalbard Omegap
illuatungaata nalaaniippogq, kissassuseq gaffasilluni silaannarlu kialluni, sermip annertuumik
aanneranik kinguneqgartumik. Kalaallit Nunaata aamma Svalbardip Canadallu kangiata
assigiinngissusaat nalinginnaasuupput, takutillugulu nunarsuup ilaani silap pissusaata annertuumik
nikerarneri isiginiarneqaleraangata, nunarsuup ilaani allami allannguutit annertuut
isiginiarneqarpallaarunnaartartut.

Assitaliussaq 1: Nunap assingata takutippaa Kalaallit Nunaanni aasaanerani pueqqortoq (nunap assingata
geqqani), Amerikallu Avannaa Europallu avannaa kangialu kiattut, annermik Skandinaviap avannaa (saamerleq)
aamma Svalbard (talerperleq). Qalipaatit takutippaat silaannaap nillissusii/kiassusii piffissami sivisuumi ukiup
taamaalineranut agguaqatigiissitsinermit nillernerusut (tungujortoq) imaluunniit kiannerusut (aappaluttoq).
Qarsuusat takutippaat 10 meterisut qutsitsigisumi anorip sammivii. Tunngavik: DM, Polar Portal).

Sermip gaavata initussusaata ogimaassusaatalu imminnut naleqqiunneranni
(SMB) ukiuni 44-ni qaffasinnerpaat 19-issaat uuttorneqarpoq

Sermersuup ataatsimut annertussusaata allannguutaanut ilaapput sermip gaavani, sermip saneraani



sermillu ataani sunniutaasut. Sermip qaavata ogimaagqatigiissusia (SMB) naatsumik ogaatigalugu tas-
saavoq apisarnerata sermillu aanneratigut kuugunneqgartut nikingassusaat, maannalu silaannaap pis-
susaa taamaatillugu ukiup oqgimaagatigiiffimmik naatsorsuiffiusup naanerani positiviujuaannarluni.
Qaavatigut ilannguttariagarpoq imaani siukup annertussusaata ogimaaqatigiissusia, tamatumunnga
ilaapput sinerissami sikup annertussusaata annikillinera, sermit iigartarneri sermillu imaanut aniingane-
risa aakkiartorneri pissutigalugit. Aamma sermersuup ataani annikinnerusumik aakkiartortoqarpoq, ser-
mip gaarsup qaavatigut ingerlaarnerani kiak pilersinneqartartoq nunallu iluani kiaap kaajalukaarnera
pissutigalugit.

Taamaallaat apineratigut sermersuaq annertusiartorsinnaavoq, sermillu annertussusaa nikingani
taamaattuassappat, apisarnerata sermip assigiinngitsutigut annikilliartornera minnerpaamik annertoq-
gatigisariagarpaa.

Sermip gaavata annertussusaata ogqimaagqatigiissusia, tassaasoq sermip gaavaniinnag sermip annertu-
siartornerata aakkiartorneratalu assigiinngissutaat, nakkutighineqarpoq sermip gaavani uuttortaanik-
kut (silasiorfiit PROMICE aamma GCNet GEUS-imeersut) aamma garasaasiaqg atorlugu ilusilersuinikkut.
DMI-p ullut tamaasa missingersersortaa, sermeqg sermimik imermilluunniit ganoq annertutigisumik an-
nertuseriartiginersoq (apisarneratigut) imaluunniit ganoq annertutigisumik annikilleriartiginersoq (ser-
mip aanneratigut). llusilersuinikkut missigiinerit taakku aallaavigalugit, sermip tamarmiusup gaavata
ogimaagatigiissusia uuttornegarsinnaavoq (Assitaliussaq 1). DMI-p naatsorsuineri naapertorlugit 2023-
24-mi sermersuup gaavata annertussusaata ogimaaqatigiissusia ilanngaassassat ilanngaallugit 367 Gt.
missaanniippog. Imaappoq ukiuni 44-ni qaffasinnerpaat 19-iat, tamannalu 1981-imiit 2010-mut aggu-
aqatigiissitsinermut ganippoq, tassami agguaqatigiissitsineq 332 Gt-iuvoq. Sanilliussissagaanni SMB-p
appasinnerpaaffia taamaallaat 2012-imi 38 Gt-iuvoq.

Sermip tamarmiusup annertussusaata ogimaaqatigiissusia, tassalu sermip gaavata, sinaata ataatalu
annertussusaasa ogimaaqatigiissusiat, misissoraanni takuneqarsinnaavoq, Kalaallit Nunaata sermersua
september 2023 -miit august 2024-mut 80 milliarder tons (Gt) missaanni annikilleriarsimasoq.

Imaappoq 2023-24-mi ukiut tulleriiginnaat 29-t sermersuaq annikilleriarpog. Ukioq sermip ataatsimut
isigalugu annertuseriarfia suli 1996-iuvog.

Sermip annertussusaata ogimaagatigiissusia nunap assingani assitaliussaq 1-imi assitaliussaq 2-milu
diagrammimi takutinnegarpoq, taakkunanilu tunngaviupput 'Polar Portal’-imi paasissutissat. Diagram-
mimi qullermi titarnerup tungujortup ullormut sermip gaavata annertussusaata ogimaagatigiissusia
takutippaa. Annertuumik apinerit ‘qaffasinnerusutut’ ersipput. Diagrammimni allermi titarnerup
tungujortup takutippaa SMB akunnaallisaq, 1. september 2023-miit aallartittumik "sermip annertus-
susaata ogimaagatigissusiata ukiuani uuttorneqartoq. Piffissami sivisunerusumi agguaqatigiissitsineq
taassumalu nikerarnera gasertumik galipaaserlugu takutinneqarpoq. Sanilliussissutissatut piffissami
uuttuiffiusumi 2011-12-imi appasinnerpaaffiusoq aappaluttumik qalipaaserlugu takutinneqgarpoq.
Nunap assingani takutinneqarput sumiiffinni assigiinngitsuni SMB-p 1. september 2023-miit 31. august
2024 ilanngullugu annertusiartornera (tungujortoq) annikilliartorneralu (aappaluttoq). Takuneqarsin-
naasutut Kalaallit Nunaata kujataa piffissap pineqartup nalaani sialogarneruvog/apineruvoq piffissami
sivisunerusumi agguaqatigiissitsinermut naleqgiullugu, Kalaallit Nunaatali avannamut kitaa kitaalu na-
linginnaasumut naleqgiullugu annikilleriarfiunerulluni. Pisarnertut nunap immikkoortuini qutsinne-
rusuni — sermip aakkiartulernissaanut nillerpallaartuni — annikikkaluamik sermeq annertuseriarpoq. Ta-
lerpiup-tungaani grafini aputip aakkiartornerullu annertunerpaaffii talerpiup-tungaani grafimi ersarip-
put.

Assitaliussaq 2: Saamerleq: Nunap assingani takuneqarsinnaapput 1. september 2023-miit 31. august 2024 ilann-
gullugu sermip annertussusaata ogimaagqatigiissusia katigussaq (aakkiartorneq annertuseriarnerluunniit mm-
erinngorlugit). Tungujortumik qalipaasikkap sermip annertusiartornera aappaluttullu annikilliartornera
takutippaat. Talerperleq: Sermersuup ullormut annertussusaata ogimaagqatigiissusia ogimaassusiata (diagrammi
qulleq) aamma piffissap ingerlanerani ogimaagqatigiissusia (alleq), ullormut Gt-inngorlugu (milliarder tons) aamma
Gt-inngorlugu (milliarder tons) — sermip 1 Gt-ip assingaa sermeq 1 kubikkilometer. Titarnerit tungujortut
takutippaat piffissami uuttuiffiusumi 2023-24-mi SMB. Titarnerit qasersut takutippaat 1981-imiit 2010-mut aggu-
aqatigiissitsineq tamakkiisumillu gasersumik qalipaasikkap takutippai ullut tamaasa kisitsisit annertunerpaat tullii
aamma annikinnerpaat tullii. Sanilliussissutitut titarnerup aappaluttup takutippaa piffissami uuttuiffiusumi 2011-
12-mi SMB-p annikinnerpaaffigisaa. (Tunngavik: DMI, Polar Portal).

Qaavata initussusaata ogimaassusaatalu imminnut naleqqiunnerat

Qaavata initussusaata ogimaassusaatalu imminnut naleqqgiunnerat tassaavoq allat ilanngus-
sornagit Sermersuup gaavata annertunerulersimanera aatsitaasimaneralu. Nittaallat sialuillu
Sermersuup ogimaassusaanik annertunerulersitseqataasarput, aatsitaanerullu Sermersuag mil-
lisittarlugu. Initussusaata ogimaassusaatalu imminnut naleqqiunnerannut tamarmiusumut sa-
nilliukkaanni gaavata initussusaata ogimaassusaatalu imminnut naleqgiunnerata Sermersuup
gaavanut ilanngunnegarsimasut nalunaartarpai — tassa imaappoq ilulianngorlutik uukkaassima-
sut immamullu kissartumut pinikkut aassimasut ilanngussornagit. 1990-ikkunniilli gaavata ini-
tussusaata ogimaassusaatalu imminnut naleqgiunnerisa inernerat ataatsimut isigalugu appa-
riartorsimavoq.

2024-mi aammaarluni sermeq kingusissukkut aakkiartulerpoq

Siusissukkut ukiornera aallartippoq agguaqatigiissitsinermit siusinnerusukkut septemberimi, okto-
berimi novemberimilu arlaleriarluni apineratigut. Tamanna 2022-23-mi ukiuunerata panernartup ma-
litsigaa, tamannalu malitsegaqqilluni martsimi, aprilimi majimilu annertuumik apineranik,taamaalil-
lunilu piffissap ingerlanerani SMB aattulernerup nalaani agguaqatigiissitsinermut ganilluni.



Aakkiartulerneq kingusikannersukkut junimi aallartippoq, tamatumunngalu pissutaapput majimi juni-
milu arlaleriarluni aperujussuartarnera. Aakkiartulernerata aallartinnera tassaavoq ulluni tulleriigin-
narni pingasuni sermersuup 5 %-ianik annertunerusumi sermip gaavata aakkiartortogarnerani ullog
siulleq. Tamanna ukiog manna pivoq 29. maj, 1981-imiit 2021-mut agguaqatigiissitsinermit ullunik mar-
lunnik kingusinnerusumik. Tamanna imaappoq ukiuni 44-ni paasissutissanik katersiffiusuni sermip
nungujartornerata aallartinnera 17-issaattut aatsaat taama kingusitsigimmat.

Piffissaq “nungujartorfiviusoq” aallartippoq 24. juni, tamannalu 1981-imiit 2010-mut
agguagqatigiissitsinmermit ullunik 11-nik kingusinneruvoq. Sermip nungujartornerata aallartiffia
tassaavoq ulluni tulleriiginnarni pingasuni SMB-p -1Gt-imik appasinneruffiini ulloq siulleq.

Naak sermersuup ilaani annertuumik sermeq aakkiartupiloortaraluartoq, augustimi annertunerusumik
aakkiartornera kinguariarpoq, junimi kingusissukkut arlaleriarluni apinera pissutigalugu. Aput nutaaq
pisoggamit gaamaneruvoq (seqerngup ginngorneri annertunerusut utersaartinnegartarput),
taamaalinnilu aperlaaq sermip annertunerusumik aannissaraluanut ’illersuutaasarluni’.

Aatsinneqarnerup nalaata aallartiffianut nassuiaatit tunngaviginegartut
Polarportalen-imi aatsinneqarnerup nalaata aallartiffianut nassuiaatit tunngavigineqartut assigiinngitsut mar-
luk atorpavut:

Aatsinnegarnerup nalaata aallartiffia: Ullut malittuinnaat ikinnerpaamik pingasuusuni ulluat siulleq sermip
gaavata 5%-ianik anginerusoq ullormut 1 mm-imik anginerusumik aaffiusoq.

Piffissaq aalluni peeruttup nalaata aallartiffia: Ullut malittuinnaat ikinnerpaamik pingasuusuni ulluat siulleq
Sermersuup qaavanit ullormut gigatonimik (Gt) ataatsimik anginerusumik annaasaqarfiusoq.

Assitaliussaq 3: Nunap assingani saamerlermi takutinneqarput sumiiffiit 18. juli sermip aasaq manna (aappalut-
toq) aakkiartorfiginerpaasai (67%). Nunap assingani talerperlermi piffissap uuttortaaviusup 31. august naa-
nerani pissutsit takutinneqarput, sermersuup ukiukkut pissuserisartakkaminut pisarnertut utersaareerfiani.
Tunngavik: DMI Polar Portal.

Junip, julip augustillu annersaanni sermip aakkiartorfiata 1981-imiit 2010-mut agguaqatigiissitsineq
gaangingaatsiarpaa, taamaattorli augustimi apinera pissutigalugu nalinginnaanerusumut utersaarluni.

2024-mi sermip aakkiartornerata nalaani sermip aakkiartornera silasiorfinni arfineq-pingasuni Pro-
grammet for Overvagning af Grgnlands Indlandsis-imit (PROMICE) ingerlatarinegartuni tamani nalu-
naarsornegarpogq. Sumiiffinni ataasiakkaani malugisarialinnik nikerartoqarpoq: Tasiilami ataatsimut
isigalugu aakkiartorneq 4,3 meteriuvoq, tamannalu 1981-imiit 2010-mut agguaqatigiissitsinermit 22%-
imik annertuneruvoq. Akerlianilli Kangerlussuarmi 2,2 meteriinnaavoq, tamannalu 1981-imiit 2010-
mut agguagatigiissitsinermit 33%-imik annikinneruvoq. Ataatsimut isigalugu 2024-mi aakkiartorneq
agguaqatigiissitsinermit annikinneruvogq, julimi augustsimilu apinerata annertunerunera pissutiginerul-
lugu, aamma Kitaata sineriaani silaannaq pueggornerummat.

Kalaallit Nunaat sermeq aalluni peeruttoq 2024 (1981-2010 tunng.)

w 80°N

,,,,

Assitaliussaq 4: Nunap assingini takutinneqarput 2024-mi PROMICE-p silasiorfiini sermip aakkiartornerani pisar-
nermit allaanerusumik nikingassutit 2008-miit 2024-mut naleqqiullugit (saamerleq) aamma 1981-2010 (talerper-
leq). Tunngavik: Van As et al. (2016), nutartigaq).

Sermersuaq annikilliartortuarpoq

Sermersuaq ataatsimut isigalugu

Sermersuup annertussusaata ogimaagatigiinnera pillugit paasissutissat atorlugit, sermersuup annertu-
sisarneranut annikillisarneranullu ’naatsorsuutit’ malinnaavigineq ajornanngillat, kiisitsisillu takutippaat
sermip iigartarnera immallu sikuata aakkiartornera pissutigalugit 2023-24-mi sermeq aammaarluni an-
nertuumik annikilliartortoq, taamaattoq ukiunut tallimanut kingullernut naleqgiullugu annikinnerusu-
mik.

Sermersuaq 80 Gt-inik annikilleriarpoq, taamaalillunilu 2023-mi ukiut tulleriiginnaat 28-t sermeq an-
nikilleriarpoq, Mankoff et al-imit ilusiliussanit pingasunit paasissutissat tunngavigalugit.

Sermersuag taamaallaat annertusiartorsinnaavoq qaavata annertussusaata ogimaaqatigiissusia (SMB)
positiviuppat. Tamannalu pisarpoq apummit aattumit annertunerusumik apigaangat. Kisianni pisartut
allat agqutigalugit sermersuaq aamma annikilliartortarpoq, taakkulu annermik tassaasinnaapput sermip
iigartarnera aamma sermip imaanut atanerata aakkiartornera. Tamakkunatigut sermip aakkiartornerata
SMB-kkullu annikilliartornerata assingaa ukiumi ataatsimi sermip ataatsimut annertussusaata oqi-
maagatigiinnera (TMB). Taanna piffissami sivisunerusumi agguagatigiissinikkut nul-iuniartussaagaluar-
pog, imaappog sermeq annertusiartoranilu annikilliartorani, kisiannili taamaanngilaqg.

Sermip annertussusaata ataatsimut ogimaagqatigiissusiata uuttornissaanut periutsit marluupput: Ser-
mip iigartarneranik immallu iluani aakkiartorneranik ilusiliussat (Mankoff-ip allallu 2021-mi allaaseri-
saanni allaaserineqartoq) aamma nunarsuup ogimaassusaata uuttortarneratigut (GRACE) sermip anner-
tussusaata uuttortarnera. Periutsit taakkua marluk imminnut attuumassuteganngivipput. Kisianni pif-
fissag aalajangersimasoq ataatsimooruppaat, tassalu 1. april 2002-imiit 15. maj 2024-mut. Periutsillu
taakku marluk assigiikannersumik sermersuup nungujartornera inernilerpaat —aappaata 4.756 Gt (Man-
koff et al.) aappaatalu 4.911 Gt (GRACE).

Sermip iigartarneranik immallu iluani aakkiartorneranik uuttortaaneq ilusilersuinerlu

Qaammataasiat atorlugit sermip sinaani nakkutiginegartuni aalajangersimasuni sermillu issussusaata
ilusaatalu ilisimaneqarfiini sermip ingerlaarnerata sukkassusia uuttortarneqarsinnaavoq. Paasissutissat
taakku sermip issussusaanik ilisimasanik ilagartillugit, sermip iigartup immallu iluani aattup annertus-
susaa missingerneqarsinnaavoq.

GRACE-p gaammataasiaasa nunarsuup nusussinerata annertussusaa uuttortartarpaat

GRACE-p gaammataasiai iluaqutigalugit sermersuup qanoq ataatsimut annikillitiginera
nalilerneqarsinnaavoq — sermip iigartarnera immalluunniit iluani aakkiartornera apeqqutaatinnagit.
GRACE-p gaammataasiai ‘marluliaapput’ (taamaammat aamma taaneqartarput “Tom and Jerry”)
imminnut 220 km missaanni ungasitsigisut. Imminnut ungasisussaannut nunarsuup nutsuinera
apeqqgutaavoq, eqqoqgissaartumillu uuttorneqgarsinnaalluni. Nunarsuup nutsuinerani allannguutinut
aammattaaq nunarsuup annertussusaani allannguutit apeqqutaapput, taamalu assersuutigalugu
pisogarsinnaavoq sermip aanneratigut. Taamaalilluni GRACE-p gaammataasiaanit paasissutissat
sermersuup annikilliartornerata naatsorsornissaanut atorneqarsinnaapput.

GRACE-p gaammataasiaanit paasissutissat suliarinerat pisariuvoq, taamaammallu gaammatit
marlussuit ingerlaneranni aatsaat sagqummiunneqarsinnaasarlutik.

GRACE-mit malittaanillu GRACE-FO-mit uuttortakkat naapertorlugit Kalaallit Nunaata sermersua 1. april
2002-imiit 15. maj 2024-mut katillugit 4.911 Gt-inik annikilleriarsimavog. Tamatuma assingaa immap
14 mm-inik gaffariarnera. Tamannalu USA-p tamarmiusup immamik meterip affaanik ititisigumik
gallernegarnera assingaa.

DMI-p missingiinerisa takutippaa, Kalaallit Nunaata sermersuata nunarsuarmi tamarmi imaq
siunissami 274 mme-inik gaffatsissinnaagaa, siunissami silaannaap pissusaata ganoq allanngoriarnissaa
apeqqutaatinnagu.

Assitaliussaq 5-imi nunap assingani takutinnegarput sermip annertuseriarfii (tungujortut) aamma
annikilliffii (aappaluttut). Sermimik ilisimatusarnermi ukiumi (september-august) allannguutit taakku

nikinganerat tassaavoq ukiumi pinegartumi sermersuup tamarmiusumik annertussusaata
ogimaagatigiissusia (TMB.

Nunap assingani aammattaaq takuneqarsinnaavogq, sermip annikilliartornera annerpaaq sermip
sinaani pisartoq, annermillu Kitaata sineriaani, tamaanissaaq malinnaaffiginninnerit imminnut
attuumassuteqanngitsut ilimanarsisippaat sermeq saanneruleriartortoq. Kalaallit Nuaata geqqani
gutsissumi sermeq annikitsumik annertuseriarsimavoq, tamaani nalinginnaasumik aput
akkiartortanngimmat.

Ataani grafimi takutinneqarput april 2002-mut naleqqgiullugu sermip annertussusaata
gaammatikkaartumik allannguutai gigatonsinngorlugit. Grafimi qummut-ammukartup saamerliup
takutippaa sermip annikilliartornera immap gaffanneranut gqanoq sunniuteqarnersoq, tamatumani
100 Gt-it assigalugit nunarsuaq tamakkerlugu immap 0,28 mm-imik gaffariarnera.

Assitaliussaq 5: Grafimi takutinneqarput sermersuup ataatsimut annertussusaata gaammatikkaartumik
allannguutai Gt-inngorlugit, GRACE-mit aamma GRACE-FO-mit paasissutissat tunngavigalugit. (1 Gt-ip assingaa
1 mia. ton imaluunniit imeq 1 km>. 100 Gt-ip assingaa nunarsuup tamarmi imartaasa 0,28 mm-imik
qaffariarnerat). GRACE qullartinneqarpoq 2002-mi martsimi, uuttortaaneralu naammassivoq 2017-imi
oktoberimi. GRACE-FO qullartinneqarpoq 2018-imi majimi, taamaammat qaammataasiat marluk taakku
akornanni paasissutissat amingarput. Paasissutissat kingulliit 2024-mi majimeersuupput (Tunngavik: Polarpor-
tal).



Ataatsimut annertussuseq tassungalu ilaatitat 1987-2023 (Gt/ukioq hydrologiskiusoq)

Assitaliussaq 6: Grafimi takussutissiarineqarpoq Sermersuup 1987-imiit 2024-mut ataatsimut isigalugu annikille-
riarnera.

Ataatsimut annertussutsip ogimaagqatigiissusia (aappaluttoq), gaavata annertussusiata ogimaaqatigiissusia
(tungujortoq), imaani annertussutsip ogimaagqatigiissusia (qorsuk), sermip ataani annertussutsip ogimaagqatigiis-
susia (sungaartoq). Sermip ataani ogimaagqatigiissutsimi pineqarput sermip ataani sermip annertusillunilu an-
nikillisarneri. Sermip qaarsukkut ingerlaarnerani sermeq aakkiartorajuttarpoq, arlalitsigut aammattaaq pissuti-
galugu sermip ingerlaarnerani kiak pilersinneqartarmat nunallu iluanit kiaap kaajalukaarnera pissutaasarlunit-
taaq (kiak geotermiskiusoq). Kisitsisit ukiumut Gt-inngorlugit takutinneqarput, Mankoff-imut allanullu (2021) uki-
umoortumik paasissutissanik nutarterisarnerit tunngavigineqarlutik. 2023-24-mi sermip ataatsimut annertussusi-
ata ogimaaqatigiissusiata inerneraa sermip 80 Gt is-imnik annikilleriarnera. (Tunngavik: Martin Stendel, DMI).

2024-mi immap sikua annertunerpaamik siammaaffimmini annikinnerpaamik siammaaffigisami 16-
issaattut siammaassimavoq.

Immap  sikuata siammaassimassusia Issittumi silaannaap pissusaanut  uuttuutaavoq
pingaarutilerujussuaqg. Imartat annertunerusut sikuerunnerisa kingunerisarpaat imartat annertunerusut
taarnerulernerat, tamaanilu segerngup ginnguai annertunerusut millugunnegalersarput.
Taammaalillunilu  kaajalukaarneq pitsaanngitsoq aallartittarpoq, Issittup  kissakkiartornera
sukkatsikkaluttuinnalerluni. Immap sikuata siammaassusiata silaannaallu kiassusiata imminnut
ataqatigiinnerat taaneqartarpoq ’is-albedo-feedback’.

Immap sikuata siammaassimassusia ukiumiit ukiumut nikerarpoq, tamatumanilu apeqqutaasarput
sarfap pissusii, silaannaap immallu kiassusii aamma anorersuit, sikumik nungujartortitsisartut.
Upernaag manna immap sikua Kalaallit Nunaata kangiata sineriaani siammaassimalluarpog, sulilu
kangisinnerusumi — Svalbardip tungaanut imartani — nalinginnaasumut naleqqiullugu
pueqgornerunerata immap sikua siammaatsilluarpaa.

Immap sikua annertunerpaamik siammaaffimmini annikinnerpaamik siammaaffigisami 13-issaattut
siammaassimavoq

13. marts 2024 Issittumi immap sikuata annertunerpaamik siammaaffini anguaa, taannalu 1979-imi
uuttortaasarnerit aallartimmatali annikinnerpaat 13-issaraat. Imaappog immap sikuata
annikinerpaamik siammaassimernerisa qulit ataaniilluni.

Ukiup aallartegqgamminerani isumalluarnartogarpallaanngikkaluarpoq. Tassami immap sikuata 2023-
mi septemberimi siammaassimassusia 1979-imiilli annikinnerpaat arfinilissaraat. Kisianni ukiukkut
issinnera pissutigalugu immap sikua siammaalluarpoq, ukiuni 20-ni kingullerni siammaattarneranut
naleqqiullugu annertunerungaatsiartumik siammaannerpaaffeqarluni.

Issittumi tamarmi marts tamakkerlugu immap sikuata agguaqatigiissillugu siammaassimassusia 1979-
imiit annikinnerpaat 15-issaraat. Aamma 2013-imiilli aatsaat taama siammaatsigivoq.

Annikinnerpaaffiata arfinilissaat

Immap sikuata annertunerpaamik siammaannerata kingorna siku aakkiartupallappoq. 11. september
siammaassimassusia 4,6 millioner km2-iuvoq, tamatumalu assingaa 1979-imiit annikinnerpaat
arfinilissaat. Tamanna annikinnernut ilaavoq, taamaattorli ilimagisaakannereerluni, 2007-ip kingorna
naliginnaalersumut nutaamut sanilliukkaanni.

2024-mi septemberimi immap sikuata siammaassimassusiata agguaqatigiissillugu annikinnerpaaffia,
1979-imi uuttortaasogartalermalli annikinnerpaat tallimassaraat.

Immap sikuata siammaassimanerata agguaqatigiissillugu annertunerpaaffiisa annikinnerpaaffiisalu
ilimanarsisippaat 2024-mi Issittumi immap sikuata siammaassimanera aalakkaakannersoq. Kisianni
oktoberimi kiarulunnerata kinguneraa immap sikuata gereqginniarnera assut ajornakusoormat.
Tamanna annermik pivoq Issittup Europamut attuumasortaani, Svalbardip eqqgaani, Barentsip aamma
Karap imaanni, tamaani ukiup naalernerani immap sikua avannarparujussuarmat. Nunarsuup ilaani
tamaani kianneranut sikullu killingata avannarparujussuarneranut pissutaavoq Arlantikup avannaani,
Islandimiit Svalbardimut - nagitsiniisaffeqarnera, Issittumut silaannarmik kiattumik nutsuisumik
immallu sikuata sinaanik avannarpartitsisumik.

Imermut naapertuunnera (m)

171 Naleqgiussiffik 1981-2010 Martsimi pissusaajartulersoq:

Ukiumut -37.000 km?,

ukiut qulikkaarlugit -2,4%

16 A

ap sikuata siammaassima

F (https://osi-saf.eumetsat.int/)
15 A

14 9 2.2 03I sAF Havisindeks
Data: Baseret p& OS| SAF Haviskoncentration CDR v3
Kilde: EUMETSAT OSI SAF (https://osi-saf.eumetsat.int)
Figuren blev lavet 09/10/2024 10:06 UTC

Assitaliussaq 7: Issittumi immap sikuata siammaassimassusiata annertunerpaaffia ukiuni 45-ni kingullerni 1981-
imiit 2010-mut naleqqiullugu ukiumut 38.000 km®miss. annikilleriarnikuuvogq. (Tunngavik: EUMETSAT's OSISAF).

September 11 2024

P Issittumi Immap Sikuata Siammarsimassusia

1981-2010 Agguaqatigiissinnerit 10-90 percentiler aamma 25-75 percentiler

susia (million km?)

EUMETSAT OSI SAF data, med R&D Input fra ESA CCI.

Assitaliussaq 8: DMI-p immap sikuata 11. september 2024-mi siammaassimaneranut kurviliaa, ullog taanna piffis-
sami uuttortaaffiusumi immap sikuata siammaassimanerata annikinnerpaaffigivaa. Nunap assinganut grafimullu
tunngaviupput EUMETSAT-imit OSISAF-mik sikup annertussusaanik naatsorsuinerit, takutinneqarpullu imartat 16
%-imik annertunerusumik sikullit. Tunngavik: Polar Portal).

1980 Assitaliussaq 9: Assitaliussami takutinneqarput Issit-
1982 tumi 1979-imiit immap sikuata siammaassimassusi-
1985 ata annertussusaa naapertorlugu qaammatikkaar-
1987 tumik tulleriiaarneri. ‘Karsimi’ kisitsisit immap
1990 7 EEEEEEEE sikuata siammaassimassuiata naqqaniit

3
2
3

Lt - — tulleriiaarneri (ocean.dmi.dk). Siammaassimassuseq
1995 24 21 21 u " 2 n ) 21 28 3 naatsorsorneqarpoq paas/‘ssutissat
Tors S D ukunanngaanneersut atorlugit: OSI SAF (OSI 450),

% | o | =] s & w 0 e e ICDR-mi silaannaap pissusaanik

8
o
N
3
5

D mEE - EE - - EE - nalunaarsuutaagallartut, 0SI-430-b aamma Near-
2005 O I N I B Real-Time (NRT) produkt. Qaammatikkaartumik
e IR R S o aakkiartornerpaaffiit aappaluttuupput.
2010 = = (Tunngavik: http.//ocean.dmi.dk/arctic/sie_month
e — W — mean.php).

Annerpaaffik Immap Sikuata Minnerpaaffik
Siammarsimassusia gaammatinut tulleriiaarlugu

(OSISAF, immap sikuata siammarsimassusia

gaammatikkaartumik agguaqatigiissitaq (v2.1).
Nunarsuup Affaa Avannarleq)

Issittumi immap sikuata siammarsimassusia

Issittumi immap sikuata siammarsimassusia amerikamiut NSIDC-anit aamma europamiut EUMETSAT-ian-
nit - taannalu aqqutigalugu DMI-mit - misissoqqissaarneqartarpog. Sullissiviit taakku marluk tamarmik
nalunaarsuutit gaammataasaneersut assigiit tunngavigisarpaat kisianni imaani ammaannartumi sikullu
sinaanni "perpaluk" assigiinngitsumik suliarisarlugit. Tamatuma kinguneranik siammarsimassusia pillugu
titarnerit tamatigut assigiinneq ajorput. Europamiut kisitsisaataat nalunaarsuutit DMI-mi ilisimatuutut
misissuisartuneersut aqqutigalugit qulaajarnegarsimapput, taakkulu ilaatigut atuagassiami The Cry-
osphere-mi sagqummersinneqarsimallutik.

Sikup siammarsimassusianik alapernaarsuinerit takutippaat aasakkut immap sikuata arealia 1970'ikkut
naalerneranniilli ukiut tamaasa agguaqatigiissillugu 94.000 km? missaannik annikilliartorsimasoq.
Tamanna tassaavoq Danmarkip nunaata arealianit marloriaammik anginerusoq.

